
Фатыйх Әмирхан иcемендәге 

VI республика фәнни-гамәли конференциясе турында 

 

НИГЕЗЛӘМӘ 

 

Гомуми белешмә 

 

Фатыйх Әмирхан исемендәге республика фәнни-гамәли конференциясе ике 

елга бер тапкыр үткәрелә. Конференциянең Фатыйх Әмирхан исемен йөртүе 

түбәндәгеләргә бәйле: 

 әлеге исем татар мәдәниятендә һәм әдәбиятында татар теленең 

матурлыгы һәм чисталыгы өчен көрәш символы, югары эстетик һәм әхлакый 

кыйммәтләр билгесе булып тора; 

 язучының балачагы һәм аның бөтен тормышы Казан шәһәренә бәйле, 

һәм ул аның әсәрләрендә дә чагылыш таба; 

 Фатыйх Әмирхан әсәрләре Татарстан Республикасы белем бирү 

оешмаларының мәктәп программасы нигезендә 1-11 сыйныфларда өйрәнелә; 

 Казан шәһәренең 170 урта гомуми белем бирү мәктәбе Ф.Әмирхан 

проспектында урнашкан, мәктәптә Татарстан Республикасындагы бердәнбер 

Фатыйх Әмирхан музее эшли. 

 

Конференциянең төп максатлары һәм бурычлары 

 

 белем алучыларны атаклы татар язучысы, публицист һәм драматург 

Фатыйх Әмирханның иҗади мирасы белән таныштыру;  

 укучыларда Ватаныбызның мәдәни-тарихи мирасын өйрәнүгә карата 

кызыксыну арттыру; 

 укучылар арасында мөстәкыйль интеллектуаль-иҗади эшчәнлекне 

популярлаштыру; 

 үз белемнәрен һәм сәләтләрен реаль проектларда чагылдырган 

укучыларның иҗади мөмкинлекләрен тормышка ашыруы һәм һөнәр сайлауда бер 

фикергә килүе өчен шартлар тудыру; 

 үсеп килүче буында социаль актив тормыш позициясе формалаштыру. 

 

Конференциядә катнашучылар 

 

Конференция гомуми белем оешмаларының 8-11 нче сыйныф укучылары өчен 

үткәрелә. 

 

Конференцияне оештыручылар һәм үткәрү урыны 

 

Конференцияне оештыручылар, аның гыйльми советы әгъзалары составына 

түбәндәге хезмәткәрләр керә: 

 Татарстан Республикасы мәгариф һәм фән министрлыгы; 

 Казан (Идел буе) федераль университеты; 

 Казан шәһәре муниципаль берәмлеге Башкарма комитетының мәгариф 

идарәсе; 

 Татарстан Республикасы Милли музее; 

 Татарстан Язучылар берлеге. 

 

Конференция Казан шәһәренең 170 нче урта гомуми белем бирү мәктәбендә 

үткәрелә (адресы: Казан шәһәре, Ф. Әмирхан проспекты, 111 нче А йорт). 

Телефоннар: 8 (843) 515-87-87 (факс), 515-41-41, 515-73-51 

E-mail: sch170@mail.ru. 

 

Конференция кысаларында түбәндәге юнәлешләр буенча секцияләр 

эшчәнлеге күздә тотыла: 

1. Фатыйх Әмирханның иҗади мирасы. 

2. Хәзерге заман җәмгыяте үсешенең этномәдәни аспекты. 

3. Шәхескә әхлакый-патриотик һәм рухи тәрбия бирү системасы элементы 

буларак музей педагогикасы. 

4. Кешелек җәмгыятенең рухи мирасын үзләштерү һәм әхлакый кыйммәтләр 

формалаштыру тәҗрибәсе. 

 

Конференцияне үткәрү вакытлары һәм этаплары 

 

Конференция ике этапта үткәрелә: 

I этап – 2014 елның 5 нче февраленнән 25 февраленә кадәр (читтән торып). 

Оештыру комитетына кертелгән эшләргә экспертиза ясау. 

II этап – 2014 елның 19 нчы марты. Секцияләрдә эшләрне яклап чыгыш ясау.  

 

Конференцияне оештыру һәм үткәрү тәртибе 

 

Конференциядә катнашучылар, анда катнашу өчен, оештыру комитеты 

адресына гариза җибәрә. Докладның эчтәлегенә һәм рәсмиләштерелүенә карата 

таләпләр фәнни эзләнүләр нәтиҗәләрен тасвирлау стандартларына туры килергә 

тиеш. 

Оештыру комитетына билгеләнгән вакытта кергән фәнни-эзләнү эшләре 

комиссия тарафыннан экспертиза үтүе зарури.  

Эшләре фәнни секцияләрнең эксперт комиссияләре тарафыннан программага 

кертелгән укучылар гына конференциянең төп этабында доклад белән чыгыш ясый. 

Конференциядә катнашучылар ясый торган чыгышлар регламенты фәнни-

эзләнү эшен яклауны 5 минутка кадәр һәм дискуссияләрне 2 минутка кадәр 

башкаруны күздә тота. 

Конференциядә катнашу өчен укучыларга 2014 елның 25 февраленә кадәр 

түбәндәгеләрне җибәрергә кирәк: 

 читтән торып үткәрелә торган этапта (сайлап алу этабына) катнашу өчен 

sch170@mail.ru адресы буенча гариза; 

 1,5 биттән артмаган күләмдә проект тезисларын; 

mailto:sch170@mail.ru

 фәнни-эзләнү эшен. 

Читтән торып үткәрелә торган этап нәтиҗәләре турында мәгълүмат            

2014 елның 5 мартыннан да соңга калмыйча https://edu.tatar.ru/nsav/page2318.htm 

адресы буенча рәсми сайтта урнаштырылачак. 

Игътибар! Укучылар конференциянең оештыру комитетына билгеләнгән 

вакытларда тапшырмаган, шулай ук экспертларның уңай рецензияләрен алмаган 

эшләр төп этапка үткәрелми. 

 

Эш текстын рәсмиләштерүгә карата таләпләр 

 

Материалның иң зур күләме - 10 биткә кадәр. Текстны җыйганда Windows 

өчен Microsoft Word редакторыннан файдаланырга кирәк. Бу вакытта zip-, rar- 

архивлаштыруларыннан файдаланырга була. Материал текстын җыяр алдыннан 

текст редакторының түбәндә күрсәтелгән параметрларын көйләргә кирәк: шрифт - 

Times New Roman; зурлыгы – 14; кырлары: өстән, астан, сулдан – 2 см, уңнан – 1 см; 

юл араларындагы интервал – 1,5; тигезләү – киңлек буенча; кызыл юл – 1,27 см. 

Конференциянең оештыру комитеты конференция тематикасына туры килми торган 

эшләрне кабул итмәү хокукын үзенә ала. 

 

Укучыларның эшләре тезисларын рәсмиләштерүгә карата таләпләр 

 

Тезисларда түбәндәгеләр чагылыш табарга тиеш: 

- теманың актуальлеге һәм әһәмияте; максаты, бурычлары; 

- эзләнү эшләре өчен – эзләнү проблемасы, гипотеза; 

- проектлар өчен – аларны тормышка ашыру этаплары; 

- эшнең кыскача эчтәлеге; 

- нәтиҗәләр. 

Тезислар күләме 1,5 биттән артмаска тиеш. 

 

Фатыйх Әмирхан иcемендәге VI республика мәктәп укучылары фәнни-

гамәли конференциясендә катнашу өчен гариза 

 

1. Автор турында мәгълүматлар:  

Фамилиясе, исеме, атасының исеме 

(тулысынча) 

 

Сыйныфы  

Элемтә өчен телефон  

2. Эшнең исеме  

3. Тәкъдим итә торган оешма  

Тулы исеме  

Адресы  

Телефоны/факсы  

e-mail  

4. Эшнең җитәкчесе турында мәгълүматлар: 

https://edu.tatar.ru/nsav/page2318.htm

Фамилиясе, исеме, атасының исеме 

(тулысынча) 

 

Вазыйфасы, укыта торган фәне  

Элемтә өчен телефон  

5. Эшне тәкъдим итәргә теләгән секция (билгеләргә): 

(Оештыру комитеты эшне башка секциягә күчерү хокукын үз өстенә ала). 

6. Чыгыш ясаганда кирәк булачак җиһазлар, техник чаралар. 

 

Гаризалар 2014 елның 25 февраленә кадәр кабул ителә. 

 

Экспертлар һәр эшне түбәндәге критерийлар буенча бәяли: 

 

- теманың актуальлеге; 

- эшнең эчтәлеге сайлап алынган темага, куелган максатка һәм 

бурычларга туры килү; 

- эшнең төзелеше; 

- эштә бәян ителә торган материалның яңалыгы һәм оригинальлеге; 

- материалның фәнни әһәмияте; 

- чыгыш ясаучыларның сорауларга җавап бирә белүе; 

- йомгакларның алынган нәтиҗәләргә туры килүе; 

- эшләрнең мөстәкыйль башкарылуы; 

- тәкъдим ителә торган материалларны эшләү культурасы һәм техник 

дәрәҗәсе. 

 

Нәтиҗә чыгару һәм катнашучыларны бүләкләү 
 

Эшләрне бәяләү жюри әгъзалары тарафыннан гамәлгә ашырыла. Фәнни 

секция эшләре тәмамланганнан соң, эксперт комиссияләренең җиңүчеләр һәм 

бүләкләнүчеләр турында карар кабул итә торган утырышы үткәрелә. Эксперт 

комиссияләренең барлык карарлары беркетмәләр белән рәсмиләштерелә, алар 

эксперт советы рәисе һәм секретаре тарафыннан имзалана һәм раслана. 

Конференция эшенә карата сораулар оештыру комитеты тарафыннан фәнни 

секцияләр эшләгән көндә кабул ителә. Секцияләрдә ясалган чыгышлардан һәм 

дискуссияләрдән соң эксперт төркеме I, II, III дәрәҗәдәге дипломнар белән 

бүләкләнә торган иң уңышлы эшләрне билгели, калганнар «Конференциядә 

катнашучы» сертификатын ала. 


